
Ղեկավարվելով «Կառավարչական իրավահարաբերությունների կարգավոր-

ման մասին» օրենքի 5-րդ հոդվածի 5-րդ և 7-րդ մասերով՝ Հայաստանի Հանրա-

պետության կառավարությունը   ո ր ո շ ու մ   է.  

1. Հայաստանի Հանրապետության սեփականությունը հանդիսացող՝ 

Հայաստանի Հանրապետության պաշտպանության նախարարության հաշվեկշռում 

հաշվառված տրանսպորտային միջոցները՝ համաձայն հավելվածի (այսուհետ` 

գույք), հետ վերցնել և ամրացնել Հայաստանի Հանրապետության պետական 

պահպանության ծառայությանը:  

2. Հայաստանի Հանրապետության պաշտպանության նախարարին՝ սույն 

որոշումն ուժի մեջ մտնելուց հետո մեկամսյա ժամկետում Հայաստանի Հանրա-

պետության պետական պահպանության ծառայության պետի հետ համատեղ 

ապահովել սույն որոշման հավելվածում նշված տրանսպորտային միջոցների 

հանձնման-ընդունման աշխատանքների կատարումը` գույքի պետական գրանցման 

(հաշվառման) հետ կապված ծախսերն իրականացնելով Հայաստանի Հանրապե-

տության պետական պահպանության ծառայության միջոցների հաշվին: 

